
Vendim i Këshillit të Mediave të Shkruara të Kosovës ndaj 

ankesës së Rrezona Rexha dhe Ledian Rexha kundër 

Demokracia.com dhe Insajderi.org  

 

 

Këshilli i Mediave të Shkruara të Kosovës në mbledhjen e tij 

të mbajtur më 09 qershor 2022, shqyrtoi ankesën e dërguar nga  

Rrezona Rexha dhe Ledian Rexha kundër Demokracia.com dhe 

Insajderi.org lidhur me publikimin e lajmeve në këto dy media 

online, dhe mori këtë 

 

 

 

                      V E N D I M  

  

 

 

 

- Ankesa miratohet pjesërisht. 

 

 

 

 

 

 

 

 



 

 

 

 

                     A R S Y E T I M I 

 

 

 

Media ka publikuar një lajm në të cilin ankuesi thotë se është 

shpifur kundrejt tyre dhe se nuk është raportuar e vërteta. 

Ankuesit kanë parashtruar ankesë kundër shkrimeve me 

pretendimin se artikulli bie në kundërshtim me kapitullin II 

(raportimi i së vërtetës) të Kodit të Mediave.  

 

Lajmet janë shkruar në gazetë online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar 

pjesërisht. Pra, miratohet pjesërisht. 

 

KMShK gjatë leximit të ankesës dhe shkrimeve për të cilat 

është paraqitur ankesë ka vërejtur se mediat kanë bërë shkelje 

të Kodit të Mediave në pikat II (raportimi i së vërtetës) dhe 

IV (e drejta për t’u përgjigjur). Mediat nuk kanë dhënë të 

vërtetën e plotë në shkrim, që do të dëshmonte lidhjen direkte 

të ministres me personat e rekomanduar, përkatësisht nuk janë 

dhënë prova të tjera nëse të rekomanduarit do të fitojnë bursë 

studimi vetëm për shkak se mund të kenë lidhje politike, apo 

edhe për shkak se e kanë merituar bazuar në kriteret e 

përcaktuara. Mediat është dashur të bëjnë hulumtim më 

gjithëpërfshirës, për t’ia sjellë publikut të vërtetën sa më 

të plotë. 

 

Artikulli nuk mund të konsiderohet plotësisht lajm i rremë 

(Fake News) dhe KMShK konstaton se nuk bëhet fjalë për shkelje 

të nenit përkatës të Kodit të Mediave, që adreson këtë 

çështje.  

 

 

KMShK vendosi si në dispozitiv të këtij vendimi.  

 

 

 

 

Këshilli i Mediave të Shkruara të Kosovës 


